
Hadith number 7

Deen Khair khwahi Ka Naam Hai

Abu Ragiyyah 4ic Y &2 se riwayat hai kay Nabi Kareem # ne farmaya ke deen khairkhwahi ka
naam hai. Jab Sahaba ne poocha ke yeh khairkhwahi kis ke liye hai, to aap ne farmaya: Allah ke
liye, uski kitaab ke liye, uske Rasool ke liye, Musalmanon ke hukmaranon ke liye, aur aam
Musalmanon ke liye.

Abu Ragiyyah 4« <l «2) ka Mukhtasir Taaruf

Abu Ragiyyah Tamim lbn Aws Ad-Dari 4= Al > ek mashhoor sahabi hain. In ka asal naam
Tamim tha, walid ka naam Aws aur qabeelay ka naam Ad-Dari tha. Kuniyyat Abu Ragiyyah un ki
beti Ragiyyah ke naam par thi. Yeh asal mein Nasrani the aur Filastin ke rehnay walay the.
Madinah Munawwarah aakar Islam qubool kiya aur 40 Hijri ke gareeb wapas Filastin chale gaye,
jahan in ka inteqaal hua.

Khair Khwahi: Ma’ni aur Ahmiyat

Allah ke saath khairkhwahi ka matlab yeh hai ke uski wahdaniyat ka igraar kiya jaye aur jo
ibaadaat ki jayein, wo khalis usi ki raza ke liye hon. Kitaab Allah ke saath khair khwahi yeh hai ke
Quran par imaan laya jaye, usay samajh kar parha jaye, us par amal kiya jaye, aur uski hifazat ki
jaye. Rasool Allah # ke saath khairkhwahi ka matlab yeh hai ke un par poora imaan laya jaye, un
se mohabbat ki jaye, aur unki sunnat ko apnaya jaye.

Musalmano ke hukmaranon ke saath khair khwahi yeh hai ke unki itaat ki jaye jab tak wo Quran o
Sunnat ke khilaaf na hon, aur un ke liye khair ki dua ki jaye.Qanoon ki pasdari karni chahiye,
magar ussi had tak jo shariyat ke khilaaf na ho, aur hukmarano par tangeed nahi karni chahiye.

Aam Musalmanon ke saath khairkhwahi yeh hai ke un ke saath wahi sulook kiya jaye jo apne liye
pasand ho, un ke saath neki, insaf, aur hamdardi ka bartao rakha jaye, aur agar wo mashwara
talab karein to unhein sachai aur imandari ke saath mashwara diya jaye.

Hadith number 8

Hurmati Muslim

Hazrat Umar 4 4l &2 se riwayat hai kay Nabi Kareem # ne farmaya ke mujhe hukm diya gaya
hai ke main logon se is waqt tak gitaal karoon jab tak wo Allah ki wahdaniyat, meri risalat ki
gawahi na de dein, namaz gayam na karein aur zakat ada na karein. Jab wo yeh aamaal anjaam

denge, to unki jaan o maal mehfooz ho jayein ge, siwai un mauqo par jab shariat ke mutabiq un
par had jari karna wajib ho.

Yeh hadees Musalmanon ki jaan, maal aur izzat ki hifazat ki ahmiyat ko wazeh karti hai. Jab koi
Musalman deen ke arkan ko poora karta hai, to uski jaan aur maal ka ehteram wajib ho jata hai.
Albata, agar koi zina kare, na-haq gatal kare ya murtad ho jaye, to us par hukmaran ke zariye
hudood naafiz ki jayengi.

Hadith number 9

Takleef Ba Qadr-e-Istitaat Aur Kasrat-e-Sawal Se Mamaniat

Abu Hurairah 4 <bl &2 se riwayat hai kay Nabi Kareem # ne farmaya “Jis cheez se main tumhe
mana karoon usse door raho, aur jis cheez ka main tumhe hukm doon us par apni istita’at ke
mutabig amal karo. Kyunki tumse pehle ke log apne anbiya ke saath bohot ziada sawal karne aur
unki mukhalifat karne ki wajah se halaak hue."

Abu Hurairah 4is Ul 2, ka Taaruf

Abu Hurairah ka asal naam Abdur Rahman ibn Sakhr hai. Aap ka ta’luk Daus gabeela se tha, jo ek
mashhoor gabeela hai aur Yemen mein abad tha. Abu Hurairah 4= 0 &) ne 7 Hijri mein Madina
aakar Islam qubool kiya aur iske baad takreeban 3 se 4 saal tak Nabi Kareem #8 ke saath laazim
rahe.Ap 4= Al 2 NabiKareem % se sabse ziada ahadith riwayat karne wale sahabi the.

Is hadees mein wazeh kiya gaya hai ke mamnooaat se har haal mein parheiz karna wajib hai, aur
jo umoor wajib kiye gaye hain, un mein insaan apni tagat ke mutabiq amal kare.

Nabi Kareem &5 ne fazool aur be-magsad sawalaat karne se mana farmaya, khaaskar wo sawalaat
jo kisi faiday ke baghair hon. Sabiga ummaton ki halakat ki ek wajah yeh thi ke unhon ne be-ja
sawalaat kiye aur apne anbiyya ki mukhalfat ki, jis ki wajah se wo azaab ka shikaar huein.

Lihaza, humein bhi chahiye ke be-fayda sawalaat aur anbiyya ki nafarmaani se bachen aur jo kuch
bataya gaya hai, us par gqana'at karen.

